Supliches
San SalvesterAaaa
Bel Dî de nosc tëmp, de nüsc dis y de nüsc agn, da te unse ciafé scinché chësc ann y tö es chël che nes mantëgn la fedelté ince tl dagní.  Insciö unse dötes les rajuns da te rengrazié, mo ince da te perié tl inom de Gejú Crist:
1) Dëidesse da passé da n ann al ater sciöche porsones che vëiga,
ch'i ne suraodunse nia les porsones incër nos ia. 
Láscesse comöie da sü debojëgns y tó pert a sües ligrëzes. (chît)
Crist, ascútesse. - Crist, ejaudëscesse.
2) Dëidesse da varié da n ann al ater sciöche porsones che alda;
ch'i aldiunse chi che nes prëia, nes chërda y nes damana 
y deventunse testemoni de tüa buna noela te nostes respostes y te nostes opres. (chît)
Crist, ascútesse. - Crist, ejaudëscesse.
3) Dëidesse da jí da n ann al ater sciöche porsones che ó bun,
ch'i incuntunse la jënt cun atenziun 
y sunse bugn da jí ite te de bugn raporc de confidënza y de amur. (chît)
Crist, ascútesse. - Crist, ejaudëscesse.
4) Condüjesse da n ann al ater sciöche porsones che crëi,
che te pois nes renforzé te nosta vita da vigni de y nes lié adöm 
cun le pan ch'i ciafun tres indô da tüa mësa. (chît)
Crist, ascútesse. - Crist, ejaudëscesse.
5) Mënesse cun tüa man ite te chësc ann nü sciöche porsones che spera,
ch'i ciafunse ala fin de nüsc dis pro te proteziun y tüa vita por dagnora. (chît)
Crist, ascútesse. - Crist, ejaudëscesse. 
Bel Dî, a te podunse te surandé döt ci che é sté ri da soporté y che n'é nia garaté l'ann passé 
y confidé te tüa misericordia. 
I te dijun dilan de döt y te perié y cherdé en aiüt cun döta la crëta ince l'ann che vëgn, 
por Gejú Crist tla forza dl Spirit Sant. Amen.
ACLAMAZIUNS - KYRIE
Signur Gejú Crist, tö möt indefenü te na ciané 








Kyrie eleison / Signur, pieté
Signur Gejú Crist, tö es la benedisciun dl Pere por düc chi che é debli y se sint en colpa








Christe eleison / Crist, pieté
Signur Gejú Crist, tö es nosta pesc y nosta reconziliaziun








Kyrie eleison / Signur, pieté
